
				এই পাতাটির মুদ্রণ সংশোধন করা প্রয়োজন। 
অঘাস্থর
ইহাকে কৃষ্ণের বিরুদ্ধে পাঠাইয়া দেয়। এক ভয়ানক অজগররূপে ব্রজের বনে এই অসুর অবস্থিতি করিতে লাগিল ৷ একদা গোপবালকসকল ধেমুসহ পৰ্ব্বতগহবর বিবেচনায় ইহার মুখের মধ্যে প্রবেশ করে। কৃষ্ণও সেই সঙ্গে যাইয়া, প্রকৃত বৃত্তান্ত জানিতে পারিয়া ইহাকে বধ করেন।
অঙ্গ—বলিরাজপুত্র, একজন রাজা।
সুদেষ্টার গর্ভে ইহার জন্ম হয়। ইনি যে দেশে রাজত্ব করিতেন, ইহার নামানুসারে তাহার নাম অঙ্গদেশ রক্ষিত হয়। ইনি অতি প্রজাহিতৈষী রাজা ছিলেন ।
অঙ্গদ—কপিরাজবালীর পুত্র। ইহার
মাতার নাম তারা । বালীর মৃত্যুর পর অঙ্গদ পিতৃব্য সুগ্ৰীবের আশ্রিত হইয়া, যুবরাজ পদে প্রতিষ্ঠিত হয় । বালিতনয় বানরসেনার একজন প্রধান নেতা ছিল ; এবং সীতার উদ্ধারার্থ রামসৈন্তের সহিত লঙ্কায় উপস্থিত হইয়া অসাধারণ বলবিক্রম প্রকাশে যুদ্ধ করে। রামের দূত হইয়া কপিবর রাবণের সভায় গমন পূর্বক সীতা ফিরাইয় দিয়া রামের সহিত সন্ধি করিতে তাহাকে উপদেশ দেয়; কিন্তু রাবণ তাহাতে কর্ণপাত করিল না।
[ & J অজ
অবশেষে অঙ্গদ লঙ্কেশ্বরকে লাঞ্ছনা
দিয়া ফিরিয়া আইসে।
(২) লক্ষ্মণের পুত্র। ইহাকে রাম
কারুপথের রাজা করেন।
অঙ্গিরা–ব্রহ্মার মানসপুত্র এবং
সপ্তর্ষির মধ্যে একজন। ইনি মুনিকন্যা শ্রদ্ধাকে বিবাহ করেন । (মতান্তরে কথিত আছে যে ইমি দক্ষরাজের স্মৃতিনামা কন্যার পাণিগ্রহণ করেন । ) ইহার পুত্রের নাম বৃহস্পতি ও উতথ্য। ঋষিবর ইন্দ্রকে অথৰ্ব্ববেদ শ্রবণ করান। ইনি অঙ্গির সংহিতার প্রণেতা।
অজ—মহারাজ রঘুরপুত্র এবং রামের
পিতামহ। রঘুরাজ সমুদায় রাজ্য নিষ্কণ্টক করিয়া যাওয়ায়, অজ সচ্ছন্দে রাজ্যশাসন করিতে লাগিলেন। বিদর্ভ-রাজকন্যা ইন্দুমতীর সয়ম্বর উপস্থিত হইলে, ইনি সসৈন্তে বিদর্ভ যাত্রা করেন। নৰ্ম্মদা নদীতীরে অজ শাপগ্ৰস্ত গন্ধৰ্ব্ব প্রিয়ম্বদকে হস্তিরূপ হইতে মুক্ত করিলে, তিনি ইহাকে সন্মোহন শর প্রদান করেন। সয়ম্বর সভায় উপস্থিত হইলে, ইন্দুমতী মালা প্রদানপূর্বক ইহাকে পতিত্বে বরণ করেন। অযোধ্যায় আসিবার সময় অপরাপর নৃপবৃন্দ ইহাকে আক্রমণ করিলে ইনি যুদ্ধে

